
Menntastefna Ísafjarðarbæjar

Drög að menntastefnunni voru lögð fyrir skóla-, íþrótta- og tómstundanefnd þann 12. 
maí 2026. Eftirfarandi var bókað: 
Nefndin þakkar fyrir góða og heildstæða vinnu við endurskoðun stefnunnar sem byggir 
á víðtæku samráði við íbúa, nemendur, foreldra og starfsfólk leik- og grunnskóla.
Nefndin samþykkir að setja drög menntastefnunnar í opið samráðsferli með það að 
markmiði að kalla eftir frekari sjónarmiðum frá íbúum og hagaðilum áður en hún verður 
tekin til endanlegrar afgreiðslu.
Sjá greinargerð í maí 2026 varðandi umfang samráðsferlisins við gerð stefnunnar.

Drög að menntastefnu Ísafjarðarbæjar voru lögð fram í opið samráðsferli þar sem 
öllum íbúum sveitarfélagsins gafst kostur á að senda inn umsagnir og ábendingar. 
Samráðsferlið var kynnt með frétt á heimasíðu Ísafjarðarbæjar þann 23. júní 2026 þar 
sem einnig voru birtar leiðbeiningar um hvernig skila skyldi inn umsögn. Til að tryggja 
sem víðtækasta kynningu var fréttinni deilt á Facebook-síðu Ísafjarðarbæjar, síðum 
foreldrafélaga grunnskólanna í sveitarfélaginu og á hverfissíðum Flateyrar, Suðureyrar 
og Þingeyrar. Jafnframt sendu leikskólastjórar og grunnskólastjórar sveitarfélagsins 
upplýsingar um samráðsferlið til starfsfólks og foreldra barna í viðkomandi skólum, þar 
sem drög að menntastefnunni fylgdu með sem viðhengi.
Umsagnarfrestur var þrjár vikur en tekið var við ábendingum yfir lengra tímabil. 
Umsögnum var skilað til sviðsstjóra skóla- og tómstundasviðs í tölvupósti. 

Við lok umsagnarfrests höfðu borist nokkrar umsagnir en ennfremur voru óformlegar 
ábendingar og samtöl. Hér er stutt samantekt um þær umsagnir sem bárust.  

 Óskað var eftir því að betur yrði tilgreint í stefnunni umfang samráðsins og 
þakkað fyrir hversu gott það var. Álitið er að það hafi komið fram að mestu í 
orðalagi stefnunnar.  

 Óskað eftir því að fram komi skýrari tilvísun í þau stefnuskjöl sem stefnan byggir 
á og voru höfð til hliðsjónar við gerð stefnunnar. Brugðist verður við 
ábendingunni með lagfæringu á texta stefnunnar. Þó er rétt að nefna að ekki er 
svigrúm til að vísa efnislega í öll þau stefnuskjöl sem höfð voru til hliðsjónar. 

 Nokkrar umsagnir fela í sér hrós á innihald stefnunnar og gerð hennar. 
 Ábending er varðar orðalag efst á blaðsíðu 3. Brugðist verður við ábendingunni 

og orðalag gert skýrara.  
 Hvatning um að árlega verði farið yfir framgang stefnunnar og að áherslur verði 

endurmetnar. Ábending sem brugðist verður við og lögð áhersla á afmarkaða 
starfsáætlun og mat á þeim verkefnum. 

 Hvatning um að sett verði skýrari viðmið og viðbrögð vegna agamála, m.a. til 
að styðja ófaglærða leiðbeinendur í starfi. Það eru sett viðmið í starfi með 
börnum í stefnunni en rétt að setja fram skýrar í starfsáætlun viðkomandi 
starfseininga.   



 Þakkað er fyrir þá góðu sýn sem kemur fram í stefnunni. Jafnframt er þess 
óskað að stefnan fjalli skýrar um skjánotkun barna. Lagt er til að fram komi skýr 
stefna um ábyrga, hóflega og aldurshæfa notkun skjátækja í skóla- og 
frístundastarfi. Þetta er mikilvæg ábending og í samræmi við umræðu um 
skjánotkun barna, stafræna hæfni, nýsköpun, framboð námsgagna og almennt 
velferð barna. Ráðuneyti mennta- og barnamála hefur kynnt áform er snúa m.a. 
að símafrí í grunnskólum, aldurstakmarki á samfélagsmiðlum og endurskoðun 
á námsefnisgerð. Þá hafa samtök foreldra og fleiri verið með ábendingar um 
skjánotkun barna. Rétt þykir að skoða málefnið áfram samhliða ákvörðum 
ráðuneytisins og lögð áhersla á að hver starfseining sem vinnur með börnum 
og unglingum hugi vel að þessum þáttum. 

 Þakkað er fyrir stefnuna og óskað eftir skýrari sýn er varðar 
almenningssamgöngur fyrir börn. Að börn, óháð búsetu, hafi aðgang að ferðum 
til að geta sótt félagsstarf, tómstundir og skóla. Þá kemur fram að starfsfólkið 
og heimilin séu lykilaðilar að láta starfið ganga vel. Skýrt er að samgöngur og 
tengingar milli kjarna skipta miklu fyrir samfélagið og áfram þarf að vinna í því 
að bæta almenningssamgöngur. Ekki þykir rétt að útfæra einstaka 
þjónustuþætti í stefnuna en mikilvægt að vinna málefnið áfram. Erindinu verður 
vísað til sviðstjóra til frekari vinnslu.

 Ákveðið var að setja inn hugtakið lærdómssamfélag til að lýsa betur faglegu 
samstarfi.  

Menntastefna Ísafjarðar er hér lögð fram til skóla-, íþrótta- og tómstundanefndar til 
samþykktar. Í framhaldi verður stefnan send til bæjarstjórar til samþykktar, sbr. 
erindisbréf skóla-, íþrótta- og tómstundanefndar og samþykkt um stjórn 
Ísafjarðarbæjar og fundarsköp bæjarstjórnar. Samkvæmt 5. gr. laga um grunnskóla 
nr. 91/2008 og samkvæmt 4. gr. laga um leikskóla er sveitarfélögum skylt að setja 
stefnu um skólahald í sveitarfélaginu. 
 


